
ҚАРАҒАНДЫ ОБЛЫСЫ ЖАҒДАЙЫНДА ӘРТҮРЛІ ТОПЫРАҚ ӨҢДЕУ
ТЕХНОЛОГИЯЛАРЫНЫҢ АЯСЫНДА АСБҰРШАҚТЫҢ АСТЫҚ ӨНІМІ

Мусаева М.А.

«Қазақстан Республикасының 2030 жылғы халық шаруашылығын
дамытудың негізгі бағыттарында» дәнді бұршақ және басқа жемазықтық
дақылдарының егістігін кеңейту және астық түсімін молайту міндеттері
қойылған. Біздің елімізде соңғы жылдары орта есеппен жыл сайын дәнді бұршақ
дақылдары 36,2 мың/га егістік жерлерде өсірілді және астық өнімі 11,0 ц/га
болды.

Заманауи агрономиялық ғылым ылғалды аудандарда жыл сайын тұрақты
өнім алуды қамтамасыз ететін егіншілікте ресурусүнемдегіш жүйесі кең таралуда.
Нақты аймақтарда (әсіресе ылғал тапшылықты) осы технологиямен зерттеуді
кеңейту және агрономиялық білімділіктің көлемін арттыру.

Топырақты өңдеу технологиясында терең өңдеуді таяз өңдеуге (беткі)
ауыстыру, сонымен қатар топырақты арамшөптерге қарсы өңдеуді гербицидпен
бүркуге алмастыру, жүйелі түрде сабанды ұсақтап тыңайтқыш ретінде пайдалану
және артық шығынсыз қарашірінді мөлшерін реттеу, жоғары тиімді
ылғалресурсүнемдегіш технологиясының басты шарттары болып табылады.

Осыған байланысты С.Сейфуллин атындағы ҚАТУ-дың «егіншілік және
өсімдік шаруашылығы» кафедрасының профессорлары Қ.К. Әрінов пен Қ.М.
Мұсыновтың жетекшілігімен ғылыми – зерттеу жұмыстары Қарағанды облысы
Осакаровка ауданы «Азнабай» ұжымдық шаруашылығында жүргізілді. Зерттеу
обьектісі ретінде асбұршақтың Неосыпающийся 1 сортын күңгірт қара-қоңыр
топырағында дәстүрлі (негізгі өңдеу аудара жыртылған), жазықтілгішті және
минималды технологиялары бойынша тыңайтқыш енгізілген (Р20) және
енгізілмеген (Р0) танаптарда жүргізілді. Себу жұмыстары 24-25 мамырда, СЗС-2,1
агрегатымен жаппай қатардағы себу тәсілімен бір мерзімде аммофос (NH2H2 PO4)
тыңайтқышының фосфор мөлшерін 20 кг/га ә.е.з. енгізілді.

Зерттеу мақсаты - Ылғалресурсүнемдегіш технологияны қолдана отырып,
асбұршақтың тұрақты өнімділігін қамтамасыз ету және топырақтың механикалық
өңдеу санын азайту.

Зерттеу міндеттері:
- өсімдік шаруашылығын әртараптандыру және минималды, дәстүрлі

технологияларда топырақ өңдеуді жеміс алмастыру қағидасы негізінде асбұршақ
дақылының егістік алаңдарының құрылымын оңтайландыруды зерттеу;

- асбұршақтың ылғалресурсүнемдегіш өсіру технологиясын құру және
жетілдіру.



Қарағанды облысы күңгірт қара-қоңыр топырағында асбұршақты өсірудің
дәстүрлі (негізгі өңдеу аудара жыртылған), жазықтілгішті және минималды
технологияларының тиімділігін анықтау мақсатында топырақ келесідей өңделді.
Дәстүрлі технология бойынша алғы дақылды жинап алғаннан кейін топырақтың
жыртылатын қабатын 16-18 см соқамен аудара жыртылды, ерте көктемде жеңіл
тырмалармен (БМШ-15) ылғал жабу жұмыстары жүргізілді. Жазықтілгішті
технолгияда күзде ПГ-3-5 агрегатымен 16-18 см тереңдікте топырақ қопсытылды.

Біздің зерттеулерімізде асбұршақты дәстүрлі технологиямен өсіргенде
тыңайтылмаған танапта танаптық өнгіштігі 61,2%, өсімдіктердің сақталуы 93,8%,
ал тыңайтылған танапта сәйкесінше 62,5%, 94,0% болды. Жазықтілгішті
технологиямен өсіргенде тыңайтылмаған танапта танаптық өнгіштігі 63,7%,
өсімдіктердің сақталуы 94,1%, ал тыңайтылған танапта сәйкесінше 66,2%, 96,2%
болды. Минималды технологиямен өсіргенде тыңайтылмаған танапта танаптық
өнгіштігі 65,0%, өсімдіктердің сақталуы 96,1%, ал тыңайтылған танапта
сәйкесінше 68,7%, 96,3% болды (1-кестеде).

1 кесте – Асбұршақтың әртүрлі өсіру технологиясына байланысты
танаптық өнгіштігі және өсімдіктің сақталуы, 2013 жылғы

Дәстүрлі технология (негізгі өңдеу аудара жыртылған)
1Тыңайтылмаған

(Р0)
49 46 61,2 93,8

2Тыңайтылған (Р20) 50 47 62,5 94,0
Жазықтілгішті технология

1Тыңайтылмаған
(Р0)

51 48 63,7 94,1

2Тыңайтылған (Р20) 53 51 66,2 96,2
Минималды технология

1Тыңайтылмаған
(Р0)

52 50 65,0 96,1

2Тыңайтылған (Р20) 55 53 68,7 96,3

Өнімділік бірнеше көрсеткіштерден құралады – құрылым элементтері,
олардың әрбіреуінің көрсеткіштері әртүрлі болуы мүмкін, өйткені бір құрылым
элементінің әлсіз дамуында, өнімділік басқа элементтерінің қарқынды дамуы
есебінен болуы мүмкін. Асбұршақты дәстүрлі технологиямен өсіргенде
тыңайтылмаған танапта жинау алдындағы өсімдіктер саны 46 дана/м2, 1
өсімдіктегі орташа бұршаққап саны 3 дана, 1 бұршаққаптағы дәндер саны 3,4
дана, 1000 дәннің массасы 191,0 г,  биологиялық өнімділігі 8,9 ц/га, нақты өнім 8,1
ц/га. Тыңайтылған танапта сәйкесінше 47 дана/м2, 3 дана, 3,6 дана, 193 г, 9,7 ц/га,
9,1 ц/га болды. Минималды технологиямен өсіргенде тыңайтылмаған танапта



жинау алдындағы өсімдіктер саны 50 дана/м2 , 1 өсімдіктегі орташа бұршаққап
саны 3 дана, 1 бұршаққаптағы дәндер саны 3,9 дана, 1000 дәннің массасы 194,0 г,
биологиялық өнімділігі 11,3 ц/га, нақты өнім 10,4 ц/га. Тыңайтылған танапта
сәйкесінше 53 дана/м2, 3 дана, 4,0 дана, 196 г, 12,4 ц/га, 11,5 ц/га болды
(2-кестеде).

2 кесте – Асбұршақтың әртүрлі өсіру технологиясына байланысты
өнімділік құрылым элементтері, 2013 жылғы

Дәстүрлі технология (негізгі өңдеу аудара жыртылған)
1Тыңайтылмаған

(Р0)
46 3 3,4 191,0 8,9 8,1

2Тыңайтылған
(Р20)

47 3 3,6 193,0 9,7 9,1

Жазықтілгішті технология
1Тыңайтылмаған

(Р0)
48 3 3,7 191,0 10,1 9,2

2Тыңайтылған
(Р20)

51 3 3,9 194,0 11,5 10,6

Минималды технология
1Тыңайтылмаған

(Р0)
50 3 3,9 194,0 11,3 10,4

2Тыңайтылған
(Р20)

53 3 4,0 196,0 12,4 11,5

Сонымен зерттеу жұмыстарының нәтижелері бойынша асбұршақты
дәстүрлі (негізгі өңдеу аудара жыртылған), жазықтілгішті және минималды
технологияларда өсіргенде, минималды технологияда өнімділік құрылым
элементтері жоғары сәйкесінше астық өнімі 0,8-1,2 ц/га артты. Тыңайтқыш
енгізілген танапта, енгізілмегенге қарағанда өсіп-даму кезеңі 2-3 тәулікке
қысқарады.

Ғылыми жетекшісі: а.ш.ғ.к., доцент м.а. Әрінов Б.К.


